
Peter Olsen 

Inatsisartunut ilaasortaq 

Inuit Ataqatigiit  

  

GUX-ip Aasianniittup nerisarfiata siunissami atorneqarnissaa pillugu § 37 

naapertorlugu apeqqutigineqartup akineqarnera 

 

Asasara Peter Olsen 

 

GUX-ip Aasianniittup nerisarfiata siunissami atorneqarnissaa pillugu apeqquteqarninnut 

Naalakkersuisut qujapput.  

 

 

1. Avannaani ilinniarnertuunngorniarfiup Aasianniittup kantiina Gammeqarfiup 

eqqaaniittoq atorunnaagassani tigummiinnarniarpaa - pigiinnarniarpaa? 

 

Akissutit: 

Naamik, ukiup atuarfiusup tullianiit nerisarfimmik atuinissamik GUX-Aasiaat 

kissaateqanngilaq.  

 

2. Pigiinnarniaruniuk taava sumut atorniarpaa? 

 

Akissutit: 

GUX-Aasiaat oqaatigineqareersutut nerisarfimmik atuerusunngilaq.  

 

3. Pigiinnarnianngikkuniuk taava qanoq piniarpaa? 

 

Akissutit: 

GUX-Aasiaat igaffeqarnikkut nerisaqarnikkullu pisariaqartitaminik allatigut 

nassaarsimammat, ilinniartullu ineqarfiinut tunngatillugu allatigut aningaasaliinissamik 

pisariaqartitsimmat Naalakkersuisut aalajangersimapput nerisarfik ilinniartullu ineqarfii 1-

4 tuniniarniarlugit, tak. 2016-imut aningaasanut inatsit.   Nerisarfilli 2016-imut 

aningaasanut inatsimmi oqaasertaliuussani tuniniaanissamut tunngaviliussani 

ilanngunneqarsimanngilaq, taamaammallu Naalakkersuisut ilassutitut 

aningaasaliissutissanut siunnersuuteqarniarlutik eqqarsarput, tamannami aqqutigalugu 

nerisarfiup tuniniarnissaanut oqaasertaliuussatigut tunngavissaqalissammat.  

Tunisinikkut Aasianni GUX-imi ilinniartut ineqarfiinik allanngortiterinissat 

atoruminarsaanissallu aningaasaliiffiginissaat qulakkeerneqassaaq.   

4. Pigiinnarnianngikkuniuk Gammeqarfimmut piginnittuusimasumut 

uterteqqinnissaa isumatusaarnertut isiginnginnerpaa? 

 

Akissutit: 

Soorlu akissut 3-mi taaneqareersoq illuutigineqartup neqeroorutit aqqutigalugit 

tuniniarnissaanik Naalakkersuisut eqqarsaateqarput.  Illuutigineqartup allatut atornissaa 

pillugu Qaasuitsup Kommunia Naalakkersuisunut soqutiginnilluni saaffiginninniarpat 

Naalakkersuisut tamanna pillugu kommunimik oqaloqateqarumaarpoq.   

 

 

 

Inussiarnersumik inuulluaqqusillunga 

 

 

 

Nivi Olsen 


